
A educacidn
para a paz, un
camino cara ao

benestar social e
emocional

Realizacion do proceso de avaliacion do proxecto no
IES Chano Pifieiro de Forcarei

«Quero estar en paz», «deixademe en paz», «<necesito un pouco de
paz», «fagamos as paces»... estas expresidns non nos resultan es-
trafias na nosa fala cotia.

Se nos atemos ao Dicionario da Real Academia Galega (DRAG)",
atopamos que na sUa terceira acepcion paz é «concordia nas rela-
ciéns persoais», a cuarta acepcion definea como «tranquilidade de
espirito, de conciencia, etc.» e, finalmente, na quinta entrada, «es-
tado de tranquilidade e benestar da persoa exenta de molestias e
conflitos [...]».

Asi pois, semella evidente que a paz —en sentido amplo- vinculase
con tranquilidade, un concepto —o de tranquilidade- que facilmen-
te podemos extrapolar cando falamos de benestar e de saude,
especificamente, saide mental. Parece, pois, que o vencello en-
tre paz e salde mental se d& de maneira natural e case intrinse-
ca, aceptado no imaxinario social e colectivo. Mais, ao longo deste
artigo, iremos debullando esta idea sen ser nés, coémpre sinalalo,
persoas expertas no eido da salde mental pero si da educacién
para a cultura de paz.

[1] https://academia.gal/dicionario/-/termo/busca/paz

O TRIANGULO PAZ -
CONFLITO - EMOCIONS

Falar da idea de paz, inevita-
blemente, condlcenos tamén
4 nocién de conflito.

A miudo, temos asumida unha
visién negativa dos conflitos,
entendéndoos como falta de
entendemento, agresividade e
violencia. Ainda tendo presente
que hai conflitos que poden
ser moi intensos, con moita
carga emocional e dilatados no
tempo, dende a educacién para
a paz enténdense os conflitos
como unha oportunidade, tal
como sinalou un dos principais
tedricos dos estudos para a
paz, Johan Galtun, sociélogo e
matematico que desenvolveu a
teoria dos conflitos.

De entrada, un conflito
supon que existe

unha relacién ou
achegamento con outra
ou outras persoas; por
tanto, os conflitos son
intrinsecos as relaciéns
humanas.

Vistos como oportunidades, os
conflitos permitennos cofiecer-
nos mellor, cofecer e recofie-
cer a outra persoa, recofiecer
emociéns e incentivar a acti-
var cambios pois, dende a pos-
tura da educacién para a paz,
os conflitos non se resolven se-
ndén que se transforman, procu-
rando que sexa dunha maneira
positiva e satisfactoria para to-
das as partes.

Neste punto é importante fa-
cer fincapé en que o conflito
vai moito méis ald do momen-
to de maior intensidade —mes-
mo agresividade- ou crise.

De xeito visual, podemos ima-
xinar o conflito coma se fose
unha campa: na lifa ascen-
dente estd a fase de escalada,
na que se sitlan as causas do
conflito e onde ainda caben
medidas de transformacién;
na parte da cima, a chamada
crise marcada por ser o «pico»
ou momento alxido do con-
flito e onde se manifesta con
maior intensidade; e xa na par-
te descendente, a negociacion
post-crise ou post-conflito no
que haberia que xestionar as
consecuencias da fase ante-

rior, ademais de establecer
procesos de reparacién e sa-
nacién, que a miudo leva mais
tempo e esforzos.

O conflito, por tanto, é todo:
dende as causas, a escalada, a
crise, a negociacién e as con-
secuencias. A miudo realiza-
mos as intervencidns sobre os
momentos de crise que, sendo
necesarias, pall'an ou mitigan a
situacion pero non a transfor-
man. De inicio, todo conflito
¢ unha separacién das partes
cada vez maior e é «irresolu-
ble» pois hai que ir baixando
os niveis de intensidade cara
ao plano das necesidades, ao
que achegue as posturas.

Volvendo a Galtun, tamén de
maneira gréfica conceptuali-
zou as violencias no «triangulo
das violencias» de tal manei-
ra que o vértice é ocupado
pola violencia directa, aque-
la que se ve, mentres que nos
dous puntos inferiores coloca
a violencia cultural e a violen-
cia estrutural, ambas, na parte
invisible. As medidas de trans-
formaciéon actéan sobre estas
ddas e son as que posibilitan
cambios estruturais e culturais.
Obviamente, «navegar» polas
profundidades do mar resulta
moito mais complicado que ir
a flote e nesta xestion integral
dos conflitos a miudo félase
das «tres P»: persoa, problema
e proceso, sendo importante
separar as tres.

A estas tres «P» podemos —e
debemos— engadir un «E» de
Emociéns. Dende a pande-
mia da COVID-19, comezouse
a falar algo méis de emociéns
pero, polo xeral, movémo-
nos en certo «analfabetismo»
emocional, invalidando ou ne-
gando as emociéns que senti-
mos, ademais de catalogalas
como «boas» ou «malas».



O psicologo Norberto Levy
apunta a que as emociéns
son Utiles posto que son unha
reaccion neurofisioldxica cor-
poral a un estimulo externo.
Son, por tanto, enerxia en mo-
vemento e tamén un indicativo
de que algo nos esta a pasar,
algo se estd movendo en nos.
Asi pois, é preciso darlle lugar
s emocions que sentimos,
identificalas, sentilas.

Non hai emociéns
boas ou malas de

seu pero é obvio

que todas reportan
consecuencias, canto
maéis prexudiciais se
tratamos de anular ou
evadirnos da emocioén
ou emocions que
estamos a transitar xa
que non podemos non
sentir emocions.

Historicamente trazdronse ca-
mifios separados para a emo-
cién e a razédn, ademais con
connotaciéns ben diferen-
tes en ambos casos: emocion
como algo negativo que se
debia ocultar ou reservar ao
dmbito privado e razén como
algo positivo, o que debia
rexer toda toma de decisidns.
Neste punto, convén facer fin-
capé tamén na socializacion
diferenciada por cuestiéns de
xénero pois as persoas Sso-
cializadas como homes e en
masculino outorgduselles a
capacidade da razén como
ideal humano, mentres que
as persoas socializadas como
mulleres e baixo pardme-
tros femininos asignduselles a
emocion e, por tanto, como
seres volubles, fraxiles e que
non debian ser tidas en conta.

Dende a educacion para a paz,
non se concibe a emocién e a
razbn como eixos separados
senén que forman parte da
mesma moeda. Obviamen-
te, esta concepcion de emo-
cién-razébn como cuestions
separadas non é algo univer-
sal, senén que é unha idea
meramente occidental (Euro-
pa e Norte América). As emo-
ciéns e a significacion social
que se fai delas varfa en fun-
cion das culturas. No caso oc-
cidental, podemos sinalar, de
maneira moi xenérica, que
non se da espazo para as emo-
cidns, hai a necesidade de «fa-
cer algo» con esa emocién
cando, a miudo, o Unico que
hai que facer é soster e sentira
emocion, sen resolver nada: as
emocioéns —igual que os confli-
tos— non se resolven, séntense
e transférmanse.

Cémpre sinalar que nos ultimos
anos, e a raiz da pandemia de
COVID, comeza a falarse e so-
cializarse mais arredor das emo-
cions. Mais, inevitablemente, o
sistema capitalista permea en
todas as esferas e ten consegui-
do implementar unha industria
da felicidade cunha elabora-
da estratexia de merchandising
pero cun transfundo que trans-
mite o ideario que o sistema
procura: a competitividade le-
vada as emocidns, conseguir o
obxectivo de estar felices pois
o contrario sup6n un fracaso e
ser vulnerable. E outra das con-
notacions que transmite este
ideario: a vulnerabilidade como
debilidade, como algo a anu-
lar. Neste punto, é ben inte-
resante o posicionamento de
René Brown, que afirma que
a vulnerabilidade nos permite
abrazar as emociéns dunha ma-
neira natural, non patoloxizan-
te. Baixo este punto de vista, a
vulnerabilidade é unha exposi-
cién, asumindo risco emocional
e, por tanto, a vulnerabilidade
fortalécenos.

Salude mental e educacion /

As emociéns, por tanto, son
imprescindibles para comen-
tar a educacion e a cultura de
paz, pois son potenciadoras
de procesos de aprendizaxe e
convivencia.

ASEMBLEA DE
COOPERACION POLA PAZ
NO AMBITO EDUCATIVO

A Asemblea de Cooperacion
pola Paz (ACPP) iniciou o seu
camifio no mundo da educa-
cion en 1992, liderado pola
stia daquela presidenta Pame-
lla O'Malley. Ao longo destes
anos seguimos a traballar e
adecuar o noso labor as novas
circunstancias sociais e educa-
tivas, sen abandonar o afan ini-
cial de contribuir & construcion
dunha sociedade xusta, res-
ponsable e equitativa.

E como se materializa todo
isto? Pois ben, no caso de
ACPP concrétase no proxec-
to educativo Escolas Sen Ra-
cismo, Escolas para a Paz e o
Desenvolvemento.

Escolas sen Racismo (en diante
ESR) nace en 1988 en Amberes
(Bélxica) como un movemen-
to de reaccidn contra as situa-
ciéns de violencia, intolerancia
e racismo cada vez maéis fre-
cuentes na sociedade e con-
tra o avance de partidos de
extrema dereita e abertamen-
te xendfobos. Estd liderado
por un grupo de educadoras
e educadores que entenden
a educacién, e concretamen-
te o sistema educativo, como
un instrumento moi eficaz para
crear unha nova cidadania que
se opofa ao racismo e a xeno-
fobia e que defenda valores
como a igualdade de dereitos,
a paz e o didlogo.

O movemento ESR concor-
da coa nosa maneira de en-
tender a educacion, por iso,
dende 1999, ACPP asumiu o
compromiso de estender a fi-

Realizacion do «Xigante do amor» por parte do alumnado do CEIP Lépez Ferreiro no marco
do Dia Escolar da Paz e a Nonviolencia

losofia desta rede nas esco-
las do Estado espafiol como
instrumento de cambio social
e de creacién dunha nova ci-
dadania. Tras un proceso de
adaptacioén & sociedade espa-
fiola, no ano 2001 o progra-
ma puxose en funcionamento.
Varias foron as circunstancias
que o fixeron posible: estru-
tura e presenza suficiente da
ACPP na sociedade espafio-
la como organizacién, traxec-
toria e experiencia de traballo
demostrados, cofecemento
oportuno do terreo, disposi-
cién de materiais de calidade
adaptados ao contexto educa-
tivo do momento, apoio das
institucions e boa acollida nos
centros escolares.

Ainda que ESR nace como unha
ferramenta para loitar con-
tra o racismo nas escolas e na
sociedade, dende o primeiro
momento, a Asemblea de Coo-
peracién pola Paz apostou por
que o programa, ademais de
favorecer a interculturalidade,
fose un instrumento para intro-
ducir a educacion para a paz de
maneira transversal e perma-
nente no curriculo dos centros

educativos e na metodoloxia
de accién do profesorado. ESR
en Espafia foi evolucionando
para converterse nun progra-
ma que, ademais de perseguir
que non se produza ningun tipo
de discriminacién, tamén busca
educar na paz, na transforma-
cion de conflitos, na mellora da
convivencia e na solidariedade
dende unha perspectiva global,
que inclia a responsabilidade
persoal e colectiva co desen-
volvemento humano de todas
as persoas e sociedades. E por
iso polo que hoxe o programa
recibe o nome de Escolas sen
Racismo, Escolas para a Paz e
o Desenvolvemento (en diante
ESR-EPD).

Deste xeito, entendemos ESR-
EPD como un marco de ac-
tuacién e un instrumento de
traballo para ofrecer as esco-
las. Unha metodoloxia, unha
forma de facer e entender a
educacién, que require a par-
ticipacién de toda a comuni-
dade educativa (profesorado,
alumnado, familias e persoal
non docente) para alcanzar o
proposito de crear unha socie-
dade mais xusta e solidaria. m

